
   Тăван чĕлхе, эс тăванран тăван.

Санран та çывăххи мĕн пур-ши ман?

Анне ăсанчĕ урăх тĕнчене —

Хăй чĕлхине хăварчĕ ачине.



Тăван чĕлхеçĕм, юлтăн манпалан,

Куç хупиччен эс чĕрере ялан.

Туссем те пулмĕç ĕмĕр юнашар.

Ыр тăвансем те ĕмĕр-ĕмĕр мар —



Пĕр эс анчах, чĕлхемĕр, ĕмĕре,

Нихçан та эс пăрахас çук пире,

Тăр кăнтăрла та е хура çĕрле

Тата Тăван çĕршыв санпа пĕрле.



Эс чĕрери нихçан сӳнми хĕлхем,

Янравлă та хитре тăван чĕлхем.

Чăваш чĕлхи, эс иксĕлми пуян,

Сан анлăшу — хăватлă океан. 

  